
 

ᑐᑭᓯᓂᐊᕈᑕᐅᓂᕐᒧᑦ ᐃᓚᐅᑎᑦᑎᓂᕐᒧᓪᓗ ᓇᐃᓈᖅᑕᐅᓯᒪᔪᑦ ᐅᓂᒃᑳᓕᐊᑦ 
ᐊᑦᑕᑕᕐᕖᑦ ᑕᓪᓕᕈᑎᐅᑉ ᐃᒪᖓᓄᑦ ᑲᓇᑕᓕᒪᒥ ᓴᐳᓐᓂᐊᖅᑕᐅᕝᕕᖓᓄᑦ 
ᐅᑭᐊᒃᓵᒃᑯᑦ 2018-ᒥ, ᕿᑭᖅᑕᓂ ᐃᓄᐃᑦ ᐅᖃᐅᓯᖃᓚᐅᖅᐳᑦ ᐱᖃᓯᐅᔾᔭᐅᖁᔨᓂᕐᒥᓂᒃ ᑐᕙᐃᔪᐃᑦᑐᕐᒥᒃ 
ᐃᓚᒋᔭᐅᓂᕐᒧᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᓄᑦ ᑕᐅᕙᓂ 
ᑕᓪᓗᕈᑎᐅᑉ ᐃᒪᖓᓂᒃ ᑲᓇᑕᓕᒫᒥ ᓴᐳᓐᓂᐊᖅᑕᐅᓯᒪᕕᒃᓴᐅᓂᕐᒧᑦ (ᑕᓪᓗᕈᑎᐅᑉ 
ᓴᐳᓐᓂᐊᖅᑕᐅᓯᒪᕕᖓᓂ). ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᑦ, ᑕᐃᒃᑯᐊᓗ ᐃᖃᓗᓕᕆᔨᕐᔪᐊᒃᑯᑦ, 
ᐊᐅᓪᓚᕈᑎᓕᕆᔨᒃᑯᓪᓗ ᑲᓇᑕᒥ ᐃᓚᒋᔭᐅᖃᑕᐅᕗᑦ ᐊᖏᖃᑎᒌᒎᑕᐅᒐᓱᐊᕐᓂᖏᓐᓄᑦ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᒃᓴᓂᒍᑕᐅᓂᖏᓐᓄᑦ. ᑭᐅᔭᐅᓪᓗᑎᒃ ᕿᑭᖅᑕᓂ ᐃᓄᐃᑦ 
ᐱᒋᐊᖅᑎᑕᐅᖁᔭᖏᑦ, ᑭᒡᒐᖅᑐᐃᔨᑦ ᒥᕐᖑᐃᖅᓯᕐᕕᓕᕆᔨᒃᑯᓐᓂᒃ, ᐃᖃᓗᓕᕆᔨᕐᔪᐊᒃᑯᓐᓂᒃ ᕿᑭᖅᑕᓂᓗ 
ᐃᓄᐃᑦ ᐊᖏᖃᑎᒌᒋᐊᓕᓚᐅᖅᐳᑦ ᐊᖏᕈᑎᓂᒃ ᑐᖓᕕᐅᓂᐊᖅᑐᓂᒃ ᓴᕿᑎᑦᑎᓪᓗᑎᒃ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᒃᓴᖏᓐᓂᒃ ᐱᓂᐊᕈᑕᐅᔪᓂᒃ ᐃᓚᒌᒃᑐᓄᑦ ᑖᒃᑯᓄᖓ, ᐊᓯᖏᓄᓪᓗ, 
ᐱᓕᕆᖃᑎᖃᕐᓂᐊᕐᓂᖅ ᓄᓇᕗᑦ ᒐᕙᒪᖏᓐᓂᒃ, ᓯᕗᕙᕆᐊᖅᑎᑎᓂᕐᒧᑦ ᓴᐳᓐᓂᐊᖅᑕᐅᕕᒃᓴᓂᒃ 
ᑐᕙᐃᔪᐃᑦᑑᑉ, ᐊᑐᕐᓗᑎᒃ ᓴᐳᓐᓂᐊᖅᑕᐅᓯᒪᑲᐃᓐᓇᕈᑎᒃᓴᓂᒃ ᐋᕿᒋᐊᖅᑕᐅᒐᓱᐊᕐᓂᖏᓐᓂᒃ ᑕᕆᐅᕐᓄᑦ 
ᒪᓕᒐᐃᑦ ᒪᓕᒐᓕᐅᕐᕕᒡᔪᐊᕐᒥ.  

ᐊᑎᓕᐅᖅᑕᐅᒐᒥᒃ ᐊᖏᕈᑎᒃᓴᓄᑦ ᑐᖓᕕᐅᓂᐊᖅᑐᑦ, ᒥᕐᖑᐃᖅᓯᕐᕕᓕᕆᔨᒃᑯᑦ ᐃᖃᓗᓕᕆᔨᕐᔪᐊᒃᑯᓪᓗ 
(ᑭᒡᒐᖅᑐᐃᓂᕐᒧᑦ ᑲᓇᑕᒥᒃ), ᓄᓇᕗᑦ ᒐᕙᒪᐃᑦ, ᕿᑭᖅᑕᓂᓗ ᐃᓄᐃᑦ ᐊᖏᖃᑎᒌᒍᓐᓇᖅᓯᓚᐅᖅᑐᑦ 
ᓴᕿᑎᑦᑎᓪᓗᑎᒃ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑎᓂᒃ ᐱᑕᖃᖁᔨᓂᖏᓐᓄᑦ ᐊᔪᖕᓇᖏᓐᓂᖓᓄᓪᓗ 
ᓴᐳᓐᓂᐊᖅᑕᐅᓯᒪᔪᓐᓇᕐᓂᖓ ᑐᕙᐃᔪᐃᑦᑑᑉ. ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑏᑦ ᑐᖓᕕᐅᓂᐊᖅᑐᑦ 
ᓴᕿᑎᑦᑎᓂᕐᒧᑦ ᓯᕗᓕᐅᖅᑎᐅᓂᐊᖅᑐᓂᒃ ᑲᑎᒪᔨᕋᓛᓂᒃ ᑭᒡᒐᖅᑐᐃᔨᖃᕐᓂᐊᖅᑐᓂᒃ ᑲᓇᑕᐅᑉ 
ᒐᕙᒪᖏᓐᓂᒃ, ᓄᓇᕗᑦ ᒐᕙᒪᖏᓐᓂᒃ, ᕿᑭᖅᑕᓂᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᔪᕐᓇᕐᓂᐊᖏᒪᖔᑦ 
ᖃᐅᔨᓴᖅᑕᐅᔪᓐᓇᕐᓂᖏᑦ ᑕᕆᐅᖓᓂ ᓴᐳᓐᓂᐊᕈᑕᐅᓂᕐᒧᑦ ᑐᕙᐃᔪᐃᑦᑐᕐᒥ. ᐱᓂᖃᕐᓂᐊᖅᐳᑦ ᐊᑎᓕᐅᖅᑏᑦ 
ᑕᑯᐊ ᑕᐃᒃᑯᓂᖓ ᐃᓄᐃᑦ ᐃᑲᔫᓯᐊᖅᑖᕈᑎᒃᓴᖏᓐᓂᑦ ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᓴᐳᓐᓂᐊᖅᑕᐅᒋᐊᕈᓂ 
ᑐᕙᐃᔪᐃᑦᑐᖅ, ᐃᓚᖃᕐᓗᑎᒡᓗ ᑲᓇᑕᓕᒪᒥ ᑕᕆᐅᖓ ᓴᐳᓐᓂᐊᖅᑕᐅᓯᒪᕝᕕᕈᖅᐸᑦ ᐊᒻᒪᓗ ᑕᐃᒃᑯᐊ 
ᑕᕆᐅᕐᒧᑦ ᒪᓕᒐᐃᑦ ᓴᕈᓐᓂᐊᖅᑕᐅᓯᒪᕕᖏᑦ ᐃᓚᒋᔭᐅᓂᐊᖅᑐᓄᑦ ᑕᓪᓗᕈᑎᐅᑉ ᐃᒪᖓᓂᒃ 
ᓴᐳᓐᓂᐊᖅᑕᐅᓂᖓᓄᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ, 
ᐊᑎᓕᐅᖅᑕᐅᓂᐊᕋᓱᒋᔭᐅᓕᖅᑐᓂᒃ ᑕᒫᓂ ᔪᓐ 2019-ᒥ.  

ᐊᓯᔾᔨᖅᑕᐅᓂᖏᑦ ᑭᒡᓕᖃᕐᕕᔪᑦ ᐱᔾᔪᑎᖃᖅᑐᓂᒃ ᐃᓚᒌᓕᕈᑕᐅᔪᓐᓇᒃᓂᕐᒧᑦ ᐱᓇᓱᐊᖅᑕᐅᔪᓄᑦ 
ᐊᑯᓐᓂᖏᓂ ᐄᐳ 2018 ᐊᒻᒪᓗ ᔭᓄᐊᕆ 2019, ᐱᒻᒪᕆᐅᓂᖏᑦ ᐃᓚᒋᔭᐅᔪᑦ ᐃᓚᐅᔭᕆᐊᖃᖅᑐᓪᓗ 
ᐱᓕᕆᐊᖃᓚᐅᖅᑐᑦ ᐊᔾᔨᒌᖏᑦᑑᑎᐅᔪᓂᒃ ᓴᐳᓐᓂᐊᖅᑕᐅᔪᓐᓇᕐᓂᖓᓄᑦ ᐊᑐᖅᑕᐅᖔᕈᓐᓇᕋᔭᖅᑐᓂᒃ 
ᓴᐳᓐᓂᐊᕈᓐᓇᕐᓂᕐᒧᑦ ᑐᕙᐃᔪᐃᑦᑐᕐᒥ, ᓯᓚᑖᓃᒻᒪᑦ ᓄᓇᕗᑦ ᓄᓇᑖᕐᕕᐅᓂᖓᑕ ᐊᒻᒪᓗ ᐃᓄᕕᐊᓗᐃᑦ 
ᓄᓇᑖᕐᕕᐅᓂᖏᓐᓂᒃ. ᐃᓱᒪᓕᐅᕈᑕᐅᓂᖏᑦ ᐱᓕᕆᐊᖑᔭᕆᐊᖃᕐᓂᖅ ᓯᓚᑖᒍᑦ ᑭᒡᓕᖃᕐᕕᐅᓂᖏᓐᓂᒃ 
ᓄᓇᑖᕐᕕᐅᓯᒪᔪᑉ ᐱᔾᔪᑎᖃᓚᐅᖅᑐᑦ ᐊᒃᑐᖅᑕᐅᓯᒪᖏᓂᖏᓐᓂᒃ ᓱᓕ ᐊᕙᑎᖏᑦ ᐊᕙᑎᒥᐅᑕᖏᓪᓗ 
ᖃᐅᔨᒪᔭᐅᓂᖏᑦ ᐃᓱᒪᒋᔭᐅᓪᓗᑎᒃ ᐊᑕᓂᖏᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ, ᕿᑭᖅᑕᓂ ᐃᓄᐃᑦ 



ᑲᑐᔾᔨᖃᑎᒌᖏᑦ (ᑮᐊᐄᒃᑯᑦ) ᓯᕗᓕᐅᑎᑦᑎᔪᒪᓚᐅᕐᒪᑕ ᑕᐃᔅᓱᒪᓂ ᑕᐅᑐᒐᖃᕈᒪᓂᖏᓐᓂᒃ ᐊᓯᖏᓐᓂᒃ 
ᐱᓕᕆᐊᕆᐊᕆᓚᐅᖅᑕᖏᓐᓂᒃ ᕿᑭᖅᑕᓂ ᐊᕕᒃᑐᖅᓯᒪᓂᕐᒥᒃ. ᐱᒋᐊᖅᓱᑎᒃ ᑕᒫᓂ ᕕᕗᐊᕆ 2019-ᒥ, 
ᐃᓚᐅᑎᑦᑎᕙᓪᓕᐊᓕᓕᐅᖅᑐᑦ ᐊᒥᓲᓂᖏᓐᓂᒃ ᓄᓇᓕᖕᓂ, ᐃᓚᖃᓚᐅᖅᑐᓂᒃ  ᓄᓇᕗᒻᒥ 
ᓄᓇᑖᕐᕕᐅᓯᒪᓂᖏᓐᓂᒃ.  ᑕᒪᓐᓇ ᐋᕿᒋᐊᖅᑕᐅᓂᖓ ᑕᐃᒪᐃᔭᐅᓚᐅᖅᑐᖅ ᒪᓕᒃᓱᑎᒃ 
ᖃᐅᔨᓴᖅᑕᐅᓯᒪᓚᐅᖅᑐᓂᒃ ᓇᓗᓇᐃᔭᖅᑕᐅᓯᒪᓂᖏᓐᓂᒃ ᐊᖏᕈᑎᓄᑦ ᑐᖓᕕᖏᓐᓂᒃ ᐱᔪᓂᒃ ᑕᓪᓗᕈᑎᑦ 
ᐃᒪᖓ ᓴᐳᓐᓂᐊᖅᑕᐅᕕᖑᕐᓂᕐᒧᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐊᖏᕈᑎᒃᓴᓂᒃ 
ᐊᔩᖃᑎᒌᒍᑕᐅᓂᖏᓐᓂᒃ. 

ᐃᓚᖃᑦᑕᕐᓯᒪᓂᖏᓐ ᐅᓪᓗᒥᒧᑦ 
ᐃᖃᓗᓕᕆᔨᕐᔪᐊᒃᑯᑦ ᐃᓚᐅᑎᑦᑎᖃᑦᑕᖅᓯᒪᒧᑦ ᑲᓇᑕᒥᐅᑕᓂᒃ, ᐃᓚᒋᔭᐅᔭᕆᐊᖃᖅᑐᓂᒃ, (ᑕᒪᒃᑯᐊᓂ ᓲᕐᓗ 
ᓄᓇᖃᖅᑐᑐᖃᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ ᒐᕙᒪᖏᓐᓂᒃ, ᖃᓂᒋᔭᐅᔪᓂᒡᓗ ᓄᓇᓕᖕᓂ), 
ᐊᓯᖏᓐᓂᒡᓗ ᑲᓇᑕᐅᑉ ᒐᕙᒪᖏᓐᓂ ᐊᑐᓂ ᐃᕐᑲᕐᓇᕐᕕᖕᒋᓐᓂ, ᓇᓗᓇᕈᓃᕐᓂᐊᕐᒪᑕ ᑕᒪᕐᒥᒃ ᑲᔪᓯᔪᑦ 
ᐊᖏᕈᑕᐅᓯᒪᔪᓪᓗ ᐱᓕᕆᕕᐅᓂᖏᑦ ᑕᐅᕙᓂ ᑕᒪᓂ 12-ᖑᖃᐅᔪᓂ ᑕᕿᐅᔪᓂᒃ, ᖃᐅᔨᑎᑕᐅᓗᑎᒡᓗ 
ᑕᒪᐃᓐᓂᒃ ᕿᓚᐅᒥᐅᑐᐃᓐᓇᑲᐃᓐᓇᕐᓂᕐᒧᑦ ᐊᑯᓂᐅᓂᐊᖅᑐᒧᓪᓗ ᓴᐳᓐᓂᐊᖅᑕᐅᓯᒪᔾᔪᑎᒃᓴᐃᑦ 
ᑐᕙᐃᔪᐃᐃᑦᑐᕐᒥ. ᒪᐃ 2017-ᒥ, ᓄᓇᕗᒻᒥ ᑕᕆᐅᕐᓂᒃ ᓴᐳᓐᓂᐊᕐᓂᕐᒧᑦ ᑐᕌᒐᕆᔭᐅᔪᓂᒃ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᑦ ᐃᓚᖃᖅᓱᑎᒃ ᐊᖓᔪᖄᒡᒍᑎᐅᕙᒃᑐᓂᒃ ᑭᒡᒐᖅᑐᐃᔨᖏᓐᓂᒃ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᒃ 
ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ, (ECCC), ᒥᕐᖑᐃᖅᓯᕐᕕᓕᕆᔨᒃᑯᓐᓂᒃ, PCA, ᑲᓇᑕᐅᑉ-
ᓄᓇᖃᖅᑐᑐᖃᐃᓪᓗ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔨᖏᓐᓂᒃ (CIRNA), ᐊᐅᓪᓛᕈᑎᓕᕆᔨᒃᑯᓐᓂᒃ 
ᑲᓇᑕᒥ, ᐃᖃᓗᓕᕆᔨᕐᔪᐊᒃᑯᓐᓂᒃ, ᓄᓇᕗᑦ ᒐᕙᒪᐃᑦ ᐊᕙᑎᓕᕆᔨᒃᑯᖏᖏᓐᓂᒃ ᐊᒻᒪᓗ ᑐᓐᖓᕕᒃᑯᓐᓂᒃ 
ᓴᕿᑎᑦᑎᓚᐅᖅᑐᑦ ᑐᑭᓕᐅᖅᑎᐅᓂᐊᖅᑐᓂᒃ ᑕᕆᐅᕐᒥ ᓴᐳᓐᓂᐊᖅᑕᐅᕕᒃᓴᓕᕆᓂᕐᒧᑦ ᐸᕐᓇᐅᓯᐊᓂᒃ 
ᐱᓕᕆᐊᖑᓕᖅᑐᓂᒡᓗ ᐃᓗᐊᓂ ᐊᕙᓗᐊᓂᓗ ᓄᓇᕗᑦ. ᑖᒃᑯᐊ ᑲᑎᒪᔨᕋᓛᑦ ᓯᕗᓪᓕᐅᓗᐊᑕᖅᓯᒪᕗᑦ 
ᑐᓴᐅᒪᑎᑦᑎᖃᑕᕐᓂᕐᒧᑦ ᐃᓚᐅᑎᑦᑎᖃᑦᑕᕐᓂᕐᒧᓪᓗ ᐱᒻᒪᕆᐅᔪᓂᒃ ᐃᓚᒋᔭᐅᔪᓂᒃ ᓄᓇᕗᒻᒥ 
ᓄᓇᑖᖃᑕᐅᓯᒪᔪᓂᒃ. ᐃᓄᕕᐊᓗᐃᓪᓗ ᓄᓇᖁᑎᖏᓐᓂᒃ, ᐱᒻᒪᕆᐅᔪᑦ ᐃᓚᐅᖃᑦᑕᕆᐊᖃᒻᒪᕆᒃᑐᑦ 
ᐃᓚᐅᖃᑦᑕᖅᓯᒪᔪᑦ ᑕᐃᑰᓇ ᑐᒃᑐᔭᖅᑑᑉ ᑕᕆᐅᕌᓗᐊᑕ ᐊᕕᒃᑐᖅᓯᒪᓂᖓᓄᑦ ᑐᑭᓕᐅᖅᑏᑦ 
ᑲᑎᒪᔨᕋᓛᖏᓐᓂᒃ, ᐃᓚᖃᕐᒪᑕ ᑲᑎᒪᔨᖏᑦ ᐃᓄᐃᕕᐊᓗᑦ ᑯᐊᐴᕇᓴᖏᓐᓂᒃ, ᐃᓄᕕᐊᓗᐃᑦ ᐆᒪᔪᓕᕆᓂᕐᒧᑦ 
ᑲᑎᒪᔨᕐᔪᐊᖏᓐᓂᒃ, ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᖏᓐᓂᒃ (FJMC), ᑲᓇᑕᒥ 
ᒥᕐᖑᐃᖅᓯᕐᕕᓕᕆᔨᒃᑯᓐᓂᒃ, PCA, ᑲᓇᑕᒥᓗ-ᓄᓇᖃᑐᑐᖃᐃᓪᓗ ᐱᓕᕆᖃᑎᒌᒃᑎᖏᓐᓄᑦ CIRNA, 
ᓄᓇᑦᓯᐊᑉ ᒐᕙᒪᖏᓐᓄᑦ (GNWT), ᔪᑳᓐᒥᐅᑦ ᒐᕙᒪᖏᓐᓄᑦ, ᐊᕙᑎᓕᕆᔨᕐᔪᐊᒃᑯᓐᓄᑦ ECCC, ᑲᓇᑕᒥ 
ᓄᓇᒥᐅᑕᑐᖃᓕᕆᔨᒃᑯᖏᓐᓄᑦ (NRCan) ᐊᐅᓪᓛᕈᑎᒃᓴᓕᕆᔨᓄᓪᓗ ᑲᓇᑕᒧᑦ.  

ᐄᐳ 2018-ᒥ, ᐃᖃᓗᓕᕆᔨᕐᔪᐊᒃᑯᑦ ᑎᑭᓯᒪᓚᐅᖅᑐᑦ ᓄᓇᖏᓐᓄᑦ ᖃᐅᓱᐃᑦᑑᑉ, ᐊᐅᓱᐃᑦᑑᑉᓪᓗ 
ᑲᑎᖃᑎᒋᓪᓗᒋᑦ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑎᓪᓗ ᑲᑐᔾᔨᖃᑎᒌᖏᑦ ᓄᑖᓂᒃ ᑐᓴᖅᑎᑐᒻᒪᓗᒋᑦ 
ᐃᓚᐅᕝᕕᐅᔪᒪᓂᖏᓐᓂᒃ ᓄᓇᐃᑦ/ᐃᒪᐃᓪᓗᓐᓃᑦ ᑲᓇᑕᐅᑉ ᐅᑭᐅᖅᑕᖅᑑᓂᖓᓂᒃ, ᓄᓇᓕᖕᓄᑦ 
ᐃᑲᔪᖅᓱᖅᑕᐅᓇᔭᕐᒪᖔᑕ ᖃᐅᔨᔪᒪᓗᑎᒃ ᖁᑦᑎᒃᑐᒥᒃ ᑕᕆᐅᓂᒃ ᐃᒪᕐᓂᒃ ᐱᔪᓂᒃ ᐊᒻᒪᓗ 
ᖃᐅᔨᓴᖅᑕᐅᔪᓐᓇᕐᒪᖔᑕ ᑐᑭᓯᓂᐊᕐᕕᐅᓗᑎᒃ, ᑕᐃᒃᑯᓄᖓ ᐃᖃᓗᓕᕆᔨᕐᔪᐊᒃᑯᓐᓄᑦ, ᐊᕐᕋᒍᐃᑦ 
ᐊᑯᓐᓂᖏᓐᓂᒃ 2018-ᒥ ᓄᓇᓕᑦ ᐊᑯᓐᓂᖏᓃᑦᑐᓂᒃ.  ᑕᐃᔅᓱᒪᓂ, ᐊᐅᓱᐃᑦᑐᕐᒥᐅᑦ ᐊᐃᕝᕕᖅ ᐊᖑᓇᓱᒃᑏᑦ 
ᑲᑎᒪᔨᖏᑦ ᐅᖃᓚᐅᖅᑐᑦ ᑐᑭᓯᑎᑕᐅᑦᑎᐊᒃᑲᓐᓂᕆᐊᖃᕐᓂᕐᒥᓂᒃ ᖁᑦᑎᒃᑐᒥᒃ ᐱᔾᔪᑎᖃᖅᑐᓂᒃ 
ᐃᑲᔪᖅᓱᐃᔪᓐᓇᖅᓯᓚᐅᖏᓂᖏᓐᓂ ᓱᓕ ᓴᐳᓐᓂᐊᖅᑕᐅᕕᒃᓴᓂᒃ ᑕᐅᕙᓂ. ᖃᐅᓱᐃᑦᑐᕐᒥ ᐊᖑᓇᓱᒃᑎᑦ 



ᑲᑐᔾᔨᖃᑎᒌᖏᑦ ᐃᑲᔪᖅᓱᐃᓚᐅᖅᑐᑦ ᓴᐳᓐᓂᐊᖅᑕᐅᖁᔨᓂᕐᒥᒃ ᑕᐅᕙᓂ ᑭᓯᐊᓂ 
ᐃᓱᒪᓘᑎᖃᕐᓂᕋᐃᓚᐅᕐᒥᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᖃᓄᖅ ᒪᓕᒃᑕᐅᑎᑦᑎᖃᑦᑕᕈᓐᓇᕐᓂᐊᕐᒪᖔᑕ.    

ᔫᓐ 2018-ᒥ, ᐱᒋᐊᖅᑎᑦᑎᔪᒪᓂᕐᒧᑦ ᐱᕙᓪᓕᐊᑎᑦᑎᓗᑎᒃ ᐱᐅᓯᖃᕐᒃᓗᑎᒃ ᑕᕆᐅᕐᒥᒃ 
ᓴᐳᓐᓂᐊᖅᑕᐅᖁᔨᓂᖅ ᑐᕙᐃᔪᐃᑦᑐᕐᒥᒃ (ᐅᕝᕙᓗᓐᓃᑦ ᑕᐃᔭᐅᕙᒃᑐᒥᒃ ᖃᓗᓈᓄᑦ “ᖁᑦᑎᒃᑐᒥ 
ᐅᑭᐅᖅᑕᖅᑐᒥ ᐃᑎᐊᔪᓘᓂᖏᓐᓂ ᑕᕆᐅᖅ”) ᑐᓂᔭᐅᓚᐅᖅᑐᑦ ᓄᓇᕗᒻᒥ ᓯᕗᓕᐅᖅᑎ ᑲᑎᒪᔨᕋᓛᑦ. 
ᑭᖑᓂᐊᒍᑦ, ᑎᑎᕋᕐᕕᐅᓚᐅᖅᑐᑦ ᑕᒪᕐᒥᒃ ᑲᓇᖕᓇᕐᒥᐅᑕᐃᓪᓗ ᐱᖓᖕᓇᕐᒥᐅᑕᐃᓪᓗ (ᐅᐊᓕᓂᕐᒥᐅ) ᐃᓄᐃᑦ 
ᑭᒡᒐᖅᑐᐃᔨᖏᑦ ᐊᒻᒪᓗ ᐊᑐᓂ ᐊᕕᒃᑐᖅᓯᒪᓂᖏᓐᓂ ᒐᕙᒪᖏᑦ, ᐅᓂᒃᑳᕐᕕᐅᓂᕐᒧᑦ 
ᖃᓄᐃᓕᖓᓂᐊᓕᖅᑐᓂᒃ ᓴᐳᓐᓂᐊᖅᑕᐅᓯᒪᑲᐃᓐᓇᕈᑎᖏᑦ ᑐᕙᐃᔪᐃᑦᑐᕐᒥᒃ. ᑎᑎᖃᐃᑦᑕᐅᖅ 
ᑐᔪᖅᑕᐅᓚᐅᖅᑐᑦ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᓄᑦ ᐃᖃᓗᓕᕆᔨᕐᔪᐊᒃᑯᓐᓂᒃ, ᐊᖓᔪᖄᖓᑕᓗ 
ᑐᒡᓕᖓᓄᑦ ᒥᕐᖑᐃᖅᓯᕐᕕᓕᕆᔨᒃᑯᓐᓂᒃ, ᐊᖓᔪᖃᓄᓪᓗ ᑐᓐᖓᕕᒃᑯᑦ, ᐊᖓᔪᖄᖓᓄᑦ ᕿᑭᖅᑕᓂ ᐃᓄᐃᑦ, 
ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᓄᑦ ᐊᕙᑎᓕᕆᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂᒃ, ᐃ ᐊᖓᔪᖃᖓᓂᒃ 
ᐃᖃᓇᐃᔭᖅᑎᓄᑦ ᐊᒻᒪᓗ ᐃᒃᓯᔭᐅᑕᖓᓄᑦ ᐃᓄᕕᐊᓗᐃᑦ ᑯᐊᐳᕇᓴᖏᓐᓄᑦ, ᐃᒃᓯᕙᐅᑕᖓᓄᑦ 
ᐃᓄᕕᐊᓗᐃᑦ ᐅᒪᔪᓕᕆᓂᕐᒧᑦ ᑲᑎᒪᔨᕐᔪᐊᖏᓐᓂ, ᐃᒃᓯᕙᐅᑕᖓᓄᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᖃᑕᐅᔪᑦ 
ᑲᑎᒪᔨᕋᓛᖏᓐᓂᒃ FJMC, ᐊᖓᔪᖄᕐᔪᐊᖓᓄᑦ ᒐᕙᒪᒃᑯᑦ ᐊᕙᑎᓕᕆᔨᖏᓐᓄᑦ ᓄᓇᒥᐅᑕᑐᖃᓕᕆᓂᕐᒧᓪᓗ 
ᓄᓇᑦᓯᐊᑉ ᒐᕙᒪᖏᓐᓂᒃ ᐊᒻᒪᓗ ᐊᖓᔪᖄᕐᒧᑦ ᐅᖅᓱᐊᓗᓕᕆᓂᕐᒧᑦ ᒐᓴᓖᒃᓴᓕᕆᓂᕐᒧᓪᓗ 
ᐅᖃᐅᔾᔨᒋᐊᖅᑎᖓᓄᑦ ᔫᑳᓐᒥ ᒐᕙᒪᖏᓐᓂ. ᑭᖑᓂᐊᒍᑦ ᑕᒪᑐᒪᓂᑦᓴᐃᓐᓇᖅ ᑕᕿᖓᓂ, 
ᑐᑭᓯᐅᒪᑎᑦᑎᒋᐊᕈᑎᒃᓴᐃᑦ ᑎᑎᖃᐃᑦ ᑐᔪᖅᑕᐅᓚᐅᖅᑐᑦ ᑲᓇᖕᓇᕐᒥᐅᑕᓄᑦ ᐃᓄᖕᓄᑦ ᑭᒡᒐᖅᑐᐃᔨᐅᔪᓄᑦ 
ᓇᓗᓇᐃᔭᐃᔪᓂᒃ ᐱᕙᓪᓕᐊᑎᑕᐅᓗᑎᒃ ᐱᒋᐊᖅᑎᑕᐅᓂᐊᕐᓂᖏᓐᓂᒃ ᓴᐳᓐᓂᐊᖅᑕᐅᓂᖓ ᑐᕙᐃᔪᐃᑦᑑᑉ. 
ᑐᕐᓴᕕᐅᔪᒪᓚᐅᖅᑐᑦ ᑎᑎᕋᕐᕕᐅᔪᑦ ᐱᒋᐊᖅᑎᑕᐅᔪᒪᔪᓂᒃ. 

ᔪᓚᐃ 2018-ᒥ, ᑭᖑᓂᐊᒍᑦ ᑎᑎᕋᕐᕕᐅᓕᓚᐅᖅᑐᑦ ᐊᓯᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓚᒋᔭᐅᔪᑦ, 
ᑕᐃᒃᑯᐊ ᑲᓇᑕᒥ ᓴᐳᓐᓂᐊᖅᑎᖏᑦ (DND), ᓄᓇᕐᔪᐊᕐᒥ ᐱᕙᓪᓕᐊᔪᓕᕆᔨᖏᑦ ᑲᓇᑕᒥ (GAC), 
ᐊᕙᑎᓕᕆᔨᕐᔪᐊᒃᑯᑦ ECCC, ᐊᐅᓪᓛᕈᑎᓕᕆᔨᒃᑯᑦ ᑲᓇᑕᒥ (TC), ᑲᓇᑕᐅᑉ ᓯᒡᔭᖅᐸᓯᖏᓐᓂᒃ 
ᓇᐅᑦᑎᖅᑐᐃᔨᑦ (CCG), ᓄᓇᒥᐅᑕᑐᖃᓕᕆᔨᒃᑯᑦ ᑲᓇᑕᒥ (NRCan), ᐊᒻᒪᓗ ᐃᖃᖅᑐᐃᕕᓕᕆᔨᒃᑯᑦ (DoJ) 
ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ.  ᐅᓂᒃᑳᕐᕕᐅᓚᐅᖅᑐᑦ ᐱᕙᓪᓕᐊᓂᐊᖅᑐᒥᒃ ᓴᐳᓐᓂᐊᖅᑕᐅᓂᐊᕐᓂᖓᓂ 
ᑐᕙᐃᔪᐃᑦᑑᑉ, ᑐᓴᕐᕕᐅᔪᒪᓪᓗᑎᒡᓗ ᐃᓱᒪᒋᔭᖏᓐᓂᒃ ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ 
ᓴᐳᓐᓂᐊᖅᑕᐅᓯᒪᔾᔪᑎᒃᓴᐃᑦ ᑕᐅᕙᓂ.  

ᑐᓴᕐᕕᐅᓚᐅᖅᑐᑦ ᐃᓚᒋᔭᐅᔪᑦ ᐱᔪᓂᒃ ᐱᓕᕆᐊᖑᒪᐅᖅᑐᓂᒃ ᑕᒫᓂ ᔪᓐᒥᓗ ᔪᓚᐃ 2018-ᒥᓗ, 
ᐃᒪᐃᓐᓇᐃᓕᖓᔪᓂᒃ: 

• ᑕᕆᐅᕐᒥ ᓴᐳᓐᓂᐊᖅᑕᐅᔪᒪᓂᕐᒧᑦ ᓄᓇᕗᒻᒥ ᓯᕗᓕᐅᖅᑎᑦ ᑲᑎᒪᔨᕋᓛᖏᑦ ᐃᓱᒪᓘᑎᖃᓚᐅᖅᑐᑦ 
ᑲᓇᑕᐅᑉ ᒪᓕᒋᐊᖃᕐᓂᖓ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ, 
ᑭᒡᓕᓕᐅᕐᕕᐅᑦᑎᐊᕆᐊᖃᕐᓂᖓᓐᓄᑦ ᑐᕙᐃᔪᐃᑦᑑᑉ ᑭᒡᓕᒃᓴᖓ; 

• ᓄᓇᕗᑦ ᒐᕙᒪᐃᑦ ᑎᑎᕋᓚᐅᖅᑐᑦ ᑲᓇᑕᐅᑉ ᒥᓂᔅᑕᖓᑦ ᐃᖃᓗᓕᕆᓂᕐᒧᑦ ᑕᕆᐅᕐᒥᐅᑕᓕᕆᓂᕐᒧᑦ 
ᐊᒃᑑᐱᕆ 1, 20180-ᖑᑎᓪᓗᒍ ᐃᓱᒪᓘᑎᖃᕐᓂᕐᒥᓂᒃ ᐊᑐᖅᑕᐅᔪᒪᓂᖏᓐᓂᒃ 
ᓴᐳᓐᓂᐊᖅᑕᐅᔾᔪᑎᒃᓴᐅᑐᐃᓐᓇᑲᐃᓐᓇᕐᓂᐊᖅᑐᓂᒃ ᖁᑦᑎᒃᑐᒥᒃ ᐅᑭᐅᖅᑕᖅᑐᒥ, ᐃᓚᖃᖅᓱᑎ 
ᐃᓱᒪᓗᑕᐅᔪᓂᒃ ᑲᒪᒋᔭᐅᕙᓪᓕᐊᓯᒪᓂᖓᓂᒃ (ᓲᕐᓗ ᐱᕕᒃᓴᖃᑦᑎᐊᒃᑲᓐᓂᕆᐊᖃᕐᓂᖅ 



ᑐᑭᓯᓂᐊᕐᕕᐅᓂᕐᒧᑦ ᐊᒻᒪᓗ ᑐᑭᓯᐅᒪᔭᐅᑦᑎᐊᕐᓗᑎᒃ ᑕᒪᒃᑯᐊ), ᐱᔾᔪᑕᐅᓂᖏᓪᓗ 
ᓴᐳᓐᓂᐊᖅᑕᐅᓯᒪᑐᐃᓐᓇᐃᓐᓇᕈᒪᓂᖏᑦ, ᐊᒻᒪᓗ ᐱᔪᓐᓇᐃᓕᓯᒪᔾᔪᑕᐅᓂᐊᖅᑐᓂᒃ 
ᐊᑐᒐᒃᓴᐅᔪᓐᓇᖅᑐᓂᒃ ᓄᓇᒥᐅᑕᖏᓐᓂᒃ/ᐃᒪᕐᒥᐅᑕᖏᓐᓂᒃ;  

• ᐅᑭᐅᖅᑕᖅᑐᒥ ᐅᓗᕆᐊᓇᖅᑐᖃᕆᐊᖃᖏᓂᖏᒧᑦ ᑐᑭᓯᓂᐊᖅᑎᐅᒧᑦ ᐅᖃᓚᐅᖅᑐᑦ 
ᐃᑲᔪᖅᓱᐃᑦᑎᐊᕐᓂᕐᒥᓂᒃ ᓴᐳᓐᓂᐊᖅᑕᐅᑲᐃᓐᓇᕈᓐᓇᕐᓂᖓᓂᒃ ᑐᕙᐃᔪᐃᑦᑐᖅ; 

• ᓄᓇᕗᒻᒥ ᐃᖃᓗᓕᕆᔨᑦ ᑲᑐᔾᔨᖃᑎᒌᖏᑦ ᑐᓴᖅᑎᑦᑎᓚᐅᖅᑐᑦ ᐃᑲᔪᖅᓱᐃᓂᕐᒥᓂᒃ 
ᓴᐳᓐᓂᐊᖅᑕᐅᑲᐃᓐᓇᕈᓐᓇᕐᓂᖓᓂᒃ ᑐᕙᐃᔪᐃᑦᑑᑉ ᐊᒻᒪᓗ ᖃᐅᔨᓴᖅᑕᐅᒃᑲᓐᓂᕈᒪᓂᖓᓂᒃ 
ᑕᐅᕙᓐᓇ. ᐅᖃᓚᐅᖅᑐᑦ ᓴᐳᓐᓂᐊᖅᑕᐅᓂᖓᑦ ᐊᒃᑐᖅᓯᓯᒪᔾᔮᖏᓂᖅ ᐃᖃᓗᒃᓯᐅᕐᕕᒋᕙᒃᑕᖏᓐᓂᒃ 
ᐱᓕᕆᕕᒋᕙᒃᑕᖏᓐᓂᒃ; 

• ᐅᑭᐅᖅᑕᖅᑐᑉ ᑕᕆᐅᓕᕆᔨᖏᑦ ᐅᖃᐅᓯᒃᑯᑦ ᑐᓴᖅᑎᑦᑎᓚᐅᖅᑐᑦ ᐃᑲᔪᖅᓱᐃᓂᕐᒥᓂᒃ 
ᓴᐳᓐᓂᐊᖅᑕᐅᑲᐃᓐᓇᕈᑎᒃᓴᖃᕐᓂᖓᓂᒃ ᑕᒫᓂ; 

• ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ ᑮᓇᐅᔭᒃᓴᓂᓯᕙᒃᑐᑦ WWF-ᑯᑦ ᓴᐳᓐᓂᐊᖅᑕᐅᖁᔨᓯᒪᔪᑦ ᑕᐃᒪᖓᓂᒃ 
ᑕᒪᑐᒥᖓ ᓯᑯᖃᐃᓐᓇᖅᑐᑑᓂᐊᕋᓱᒋᔭᐅᓂᖓᓐᓄᑦ ᐊᒥᓱᓄᑦ ᐊᕐᕋᒍᓄᑦ. ᐆᒪᔪᓕᕆᓂᕐᒧᑦ 
ᑮᓇᐅᔭᒃᓴᓂᒃᓯᕖᑦ ᐅᖃᐅᓯᒃᑯᑦ ᑐᓴᖅᑎᑦᑎᓚᐅᖅᑐᖅ ᐃᑲᔪᖅᓱᐃᓂᕐᒥᓂᒃ 
ᐊᑐᖅᑕᐅᑲᐃᓐᓇᕐᓂᐊᖅᑐᓂᒃᑦ ᓴᐳᓐᓂᐊᖅᑕᐅᔾᔪᑎᒃᓴᖏᓐᓂᒃ ᑕᒪᑐᒪ; ᐊᒻᒪᓗ  

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᑐᓕᖁᔨᓚᐅᖅᑐᑦ ᐃᖃᓗᓕᕆᔨᕐᔪᐊᒃᑯᓐᓂᒃ 
ᑲᑎᒪᓂᓪᓚᕆᒃᑎᒍᑦ ᐅᖃᐅᔾᔨᒋᐊᖅᑕᐅᔪᓐᓇᕐᓂᖏᓐᓂᒃ ᐊᑐᖁᔭᐅᓗᑎᒃ ᒪᓕᒃᑕᐅᔭᕆᐊᖃᕐᒪᑕ 
ᐃᓗᓕᖏᑦ 5.2.34-ᒦᑦᑐᑦ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂ.   

ᓯᑎᐱᕆ ᐱᒋᐊᓕᓴᖅᑎᓪᓗᒍ 2018-ᒥ ᐱᒋᐊᖅᑎᑕᐅᔪᒪᔪᑦ ᑐᕙᐃᔪᐃᑦᑐᕐᒥ ᐅᖃᐅᓯᐅᓚᐅᖅᑐᑦ ᑐᒃᑐᔭᖅᑑᑉ 
ᑕᕆᐅᖓᓂᑦ ᑲᑎᒪᔨᕋᓛᓄᑦ ᐃᓄᕕᐊᓗᐃᓪᓗ ᐆᒪᔪᓕᕆᓂᕐᒧᑦ ᑲᑎᒪᔨᕐᔪᐊᕐᖏᓐᓄᑦ 
ᑲᑎᒪᕕᒋᖃᑦᑕᐃᓐᓇᖅᑕᖏᓐᓂᒃ.ᖃᐃᑦᑐᓯᒪᖏᑦᑐᑦ ᓱᓕ ᐅᖃᐅᓯᒃᓴᓂᒃ ᐊᐱᖁᑎᒃᓴᓂᒡᓗᓐᓃᑦ, ᑭᓯᐊᓂᒎᖅ 
ᐃᑲᔪᖅᓱᐃᓇᔭᖏᑦᑐᑦ ᓄᑖᓂᒃ ᑕᕆᐅᕐᒥᓂᒃ ᓴᐳᓐᓂᐊᖅᑕᐅᓯᒪᖁᔨᓂᖅ ᑕᕆᐅᕐᒥ ᐃᓄᕕᐊᓗᐃᑦ 
ᓄᓇᖁᑎᖏᓐᓂ ᑭᓯᐊᓂ ᒫᓐᓇᐅᔪᖅ ᑕᐃᒃᑯᐊ  ᑕᕆᐅᕐᓂᒃ ᓴᐳᓐᓂᐊᕈᒪᓂᕐᒧᑦ ᒪᓕᒐᐃᑦ ᐊᑐᖅᑕᐅᕙᖕᓂᖏᑦ 
ᐊᒻᒪᓗ ᑕᐃᒃᑯᐊ ᐅᑭᐅᖅᑕᖅᑐᒥ ᐅᖅᓱᐊᓗᒃᓯᐅᕈᓐᓇᕐᓂᕐᒧᑦ ᒐᓴᓖᒃᓴᖅᓯᐅᕐᕕᐅᔪᓐᓇᕐᓂᕐᒧᓪᓗ 
ᐊᔪᕐᓇᖅᑎᑕᐅᓂᖏᑦ ᒪᓕᒐᖅᑎᒍᑦ ᐅᖃᐅᓯᐅᑦᑎᐊᖄᓚᐅᕐᓗᑎᒃ.  

ᓯᑎᐱᕆ 2018-ᒥ, ᐱᒋᐊᖅᑎᑕᐅᔪᒪᓂᖏᑦ ᖃᓄᐃᓕᖓᖁᔭᐅᓪᓗᑎᒃ ᐅᓂᒃᑳᖅᑕᐅᓚᐅᕐᒥᔪᑦ ᑕᐃᒃᑯᓄᖓ 
ᐃᖃᓗᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ FJMC-ᑯᑦ ᑎᑭᓯᒪᕕᐅᓪᓗᑎᒃ ᑲᑎᒪᖃᑕᐅᓗᑎᒃ. ᐃᖃᓗᓕᕆᓂᕐᒧᑦ 
ᑲᑎᒪᔨᕋᓛᖏᑦ FJMC ᐃᑲᔪᖅᓱᐃᔪᑦ ᐱᓕᕆᐊᖑᔪᓂᒃ ᓴᖏᓂᖅᓴᐅᓕᕈᑕᐅᔪᓐᓇᖅᑐᓂᒃ ᑕᕆᐅᕐᒥ 
ᓴᐳᓐᓂᐊᕐᕕᐅᔪᓐᓇᕐᓂᕐᒧᑦ ᒪᓕᒐᖏᓐᓂᒃ ᐅᐊᓕᓂᕐᒥᐅᑕᓂ ᑐᒃᓯᕋᓚᐅᖅᓱᑎᒃ ᐃᓚᐅᑎᑕᐅᔪᒪᓂᖅ 
ᑲᒪᒋᔭᐅᓂᖓᓂ ᑐᕙᐃᔪᐃᑦᑐᖅ. ᑭᖑᓂᐊᒍᑦ ᓯᑎᐱᕆ 2018-ᒥ, ᖃᐅᔨᒪᑎᑦᑎᒋᐊᕈᑏᑦ ᑎᑎᖃᐃᑦ ᑐᔫᓯᐊᑦ 
ᑐᔪᖅᑕᐅᓚᐅᖅᑐᑦ ᐊᒥᔅᓲᓂᖅᓴᐅᔪᓂᒃ ᐃᓚᒋᔭᐅᔪᓄᑦ ᐃᖃᓗᓕᕆᔨᕐᔪᐊᒃᑯᓐᓄᑦ, ᐃᓚᖃᖅᑐᓂᒃ ᓄᓇᕗᒻᒥ 
ᐃᓄᐃᑦ ᐆᒪᔪᓕᕆᓂᕐᒧᑦ ᐱᓕᕆᕕᖓᓂᒃ, ᓄᓇᕗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ/ᓄᓇᕗᒻᒥ ᑕᕆᐅᕐᒥᒃ ᐱᔪᓂᒃ ᑲᑎᒪᔨᖏᓐᓂᒃ, ᓄᓇᕗᒻᒥ 
ᐊᕙᑎᓕᕆᔨᒃᑯᖏᓐᓂᒃ, ᕿᑭᖅᑖᓗᖕᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ, ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓂᒃ, 
ᕿᑭᖅᑖᓗᒃ ᑯᐊᐳᕇᓴᒃᑯᖏᓐᓂᒃ, ᖃᐅᓱᐃᑦᑐᕐᒥ, ᐊᐅᓱᐃᑦᑐᕐᒥ, ᐃᒃᐱᐊᕐᔪᖕᒥᓗ ᐊᖑᓇᓱᒃᑏᑦ ᑲᑎᒪᔨᖏᓐᓂᒃ, 



ᐊᕙᑎᓕᕆᔨᒃᑯᑦ ᐊᕙᑎᒥᐅᑕᓕᕆᔨᓪᓗ ᐱᓕᕆᕕᖓᓂᒃ. ᓄᕕᐱᕆ 2018-ᒥ ᑕᒪᒃᑯᐊ ᖃᐅᔨᒪᔾᔪᑎᒃᓴᐃᑦ 
ᑐᔪᖅᑕᐅᓚᐅᕐᒥᒧᑦ ᐅᒥᐊᕐᔪᐊᓕᕆᔨᐅᕙᒃᑐᑦ,  ᐊᖅᑯᑎᒋᔭᐅᓪᓗᑎᒃ ᑲᓇᑕᒥ ᑕᕆᐅᕐᒧᑦ 
ᐅᖃᐅᔾᔨᒋᐊᖅᑎᐅᓂᕐᒧᑦ ᑲᑎᒪᔩᑦ ᑎᑎᖃᖅᑖᕐᕕᖏᑦ, ᐃᓚᖃᕐᒪᑕ ᕼᐊᓐᓇᓚᖏᓃᑦᑐᓂᒃ 
ᑐᓴᐅᒪᑎᑕᐅᕙᒃᑐᓂᒃ. 

ᑎᓯᐱᕆ 2018, DFO-ᑯᑦ ᑲᑎᒪᓪᓚᕆᓕᖅᓱᑎᒃ ᓴᕿᑎᑦᑎᓚᐅᖅᑐᑦ ᐱᒋᐊᖅᑐᑎᑦᑐᒪᔭᖏᓐᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᐅᖃᐅᔾᔭᐅᒋᐊᕈᓚᓪᓗᑎᒃ.  ᑕᐃᒃᑯᐊ DFO-ᑯᑦ ᑎᑎᖃᖅᑖᓚᐅᖅᑐᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᔭᓄᐊᕆ 2, 2019-ᒥ ᐅᖃᐅᓯᖃᖅᑐᓂᒃ 
ᐃᓚᐅᒃᑲᓐᓂᕆᐊᖃᕐᓂᖏᓐᓂᒃ ᐅᖃᐅᔾᔨᒋᐊᕈᓐᓇᖅᓯᓚᐅᖏᓂᖏᓐᓂ. ᑭᖑᓂᐊᒍᑦ ᐊᑐᓕᖁᔭᓕᐊᕆᔭᖏᓐᓂᒃ 
ᓴᕿᑎᑦᑎᒐᒥᒃ ᐆᒪᔪᓕᕆᔨᕐᔪᐊᒃᑯᑦ, ᐸᕐᓇᐅᑕᐅᓕᒪᐅᖅᑐᑦ ᐃᓚᐅᑎᑦᑎᒋᐊᒃᑲᓐᓂᕈᑎᒃᓴᓂᒃ ᐃᓚᐅᔪᒪᒧᓂᒃ 
ᓄᓇᓕᖕᓂ, ᐱᖃᑕᐅᓪᓗᑎᒃ ᐅᑯᐊ DFO, PCA, ᓄᓇᕗᑦ ᒐᕙᒪᐃᑦ, ᐊᒻᒪᓗ ᕿᑭᖅᑕᓂ ᐃᓄᐃᑦ.  ᕕᕗᐊᕆ 
2019, DFO-ᒥ, PCA-ᑯᑦ ᓄᓇᕗᓪᓕ ᒐᕙᒪᐃᑦ ᑎᑭᓯᒪᓚᐅᖅᑐᑦ ᓄᓇᓕᖕᓄᑦ ᐃᒃᐱᐊᕐᔪᖕᒥ, ᖃᐅᓱᐃᑦᑐᕐᒥ, 
ᐊᐅᓱᐃᑦᑐᕐᒥᓗ ᑐᓴᒐᒃᓴᓂᒃ ᐱᔾᔪᑎᖃᖅᑐᓂᒃ ᓄᓇᖏᓐᓄᑦ ᖃᐅᔨᓴᖅᑕᐅᔪᒪᔪᓂᒃ ᑐᓴᕐᕕᐅᔪᒪᓂᖏᓐᓂᒃ 
ᓴᐳᓐᓂᐊᕈᑕᐅᔪᓐᓇᖅᑐᓂᒃ ᐊᔾᔨᒌᖏᑦᑑᑎᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ ᑐᕙᐃᔪᐃᑦᑐᕐᒥ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᓚᐅᔪᓐᓇᓚᐅᖏᑦᑐᑦ ᑲᑎᒪᓂᔪᓄᑦ; ᑭᓯᐊᓂ ᓄᓇᓕᖕᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᑭᒡᒐᖅᑐᐃᔨᐅᔪᑦ ᐊᑑᑎᓕᒻᒪᕆᐊᓗᖕᓂᒃ ᑐᓴᖅᑎᑦᑎᓚᐅᖅᑐᑦ. ᑕᒪᕐᒥᒃ ᐊᖑᓇᓱᒃᑎᑦ 
ᑲᑐᔾᔨᖃᑎᒌᖏᑦ ᓄᓇᓖᓪᓗ ᐃᒃᐱᐊᕐᔪᖕᒥ, ᖃᐅᓱᐃᑦᑐᕐᒥᒃ, ᐊᐅᓱᐃᑦᑐᕐᒥᓗ ᐃᑲᔪᖅᓱᐃᓚᐅᖅᑐᑦ 
ᐊᑯᓂᐅᓂᐊᖅᑐᒧᑦ ᓴᐳᓐᓂᐊᖅᑕᐅᓂᖓᓂᒃ ᐊᑐᖅᑕᐅᓗᑎᒡᓗ ᒫᓐᓇᐅᓂᖅᓴᖅ 
ᓴᐳᓐᓂᐊᕈᑎᒃᓴᐅᑲᐃᓐᓇᕐᓂᐊᖅᑐᑦ.   

DFO-ᑯᑦ ᑲᑎᒪᖃᑎᖃᓚᐅᖅᑐᑦ ᓄᓇᕗᒻᒥ ᑕᕆᐅᕐᒥ ᓴᐳᓐᓂᐊᖅᑕᐅᓯᒪᕕᒃᓴᖓᓄᑦ ᓯᕗᓕᐅᖅᑎᑦ 
ᑲᑎᒪᔨᕋᓛᖏᓐᓂᒃ, ᐊᒻᒪᓗ ᑐᒃᑑᔭᖅᑑᑉ ᑕᕆᐅᕋᓗᐊᓄᑦ ᑐᑭᓕᐅᖅᑎᑦ ᑲᑎᒪᔨᕋᓛᖏᓐᓂᒃ ᕕᕗᐊᕆ 2019-ᒥ 
ᐊᒻᒪᓗ ᒫᔾᔨ 6, 2019-ᓂ ᐊᑐᓂ ᑐᓴᒐᒃᓴᓕᐅᕐᓂᕐᒧᑦ ᑐᕙᐃᔪᐃᐃᑦᑐᒥᒃ ᑕᐃᒃᑯᓂᖓᓗ ᐊᑐᖅᑕᐅᓂᐊᖅᑐᓂᒃ 
ᒥᓂᔅᑕᒧᑦ ᑎᓕᓯᔪᓐᓇᐅᑎᒃᓴᖏᑦ, ᐋᕿᒋᐊᖅᑕᐅᓗᑎᒃ ᒪᓕᖓᐃᑦ ᑲᓇᑕᒥ Bill C-55. ᐊᕕᒃᑐᖅᓯᒪᓂᖏᓐᓂ 
ᑐᑭᓕᐅᖅᑏᑦ ᑲᑎᒪᓂᖏᓐᓂᒃ ᐅᑯᐊ ᑲᑎᒪᖃᑕᐅᓚᐅᖅᑐᑦ IRC, IGC, FJMC, PCA, CIRNA, ᓄᓇᑦᓯᐊᑉ 
ᒐᕙᒪᖏᑦ GNWT, ᔪᑳᓐ ᒐᕙᒪᖏᑦ, ECCC, NRCan, ᐊᒻᒪᓗ TC-ᑯᑦ. ᐅᖃᐅᓯᒃᓴᖃᕐᕕᐅᓚᐅᖏᑦᑐᑦ 
ᐊᐱᖁᑎᒃᓴᕐᕕᐅᓚᐅᕋᑎᒡᓗ.  

DFO-ᑯᑦ ᑲᑎᒪᖃᑎᖃᓚᐅᖅᑐᑦ ᑐᒃᑐᔭᖅᑑᑉ ᑕᕆᐅᖓᓄᑦ ᑐᑭᓕᐅᖅᑏᑦ ᑲᑎᒪᔨᕋᓛᖏᓐᓂᒃ ᑕᒫᓂ ᒫᔾᔨ 
2019-ᒥ, ᑐᓴᒐᒃᓴᓕᐅᓂᕐᒧᑦ HAB-ᓂᒃ ᐊᒻᒪᓗ ᐊᑐᐊᒐᓕᐅᕈᑎᒃᓴᖏᓐᓂᒃ. ᑕᐃᑲᓂ ᑲᑎᒪᖃᑕᐅᓚᐅᖅᑐᑦ 
ᐅᑯᓇᖔᖅᑐᑦ ᑎᒥᖁᑎᖏᓐᓂᒃ ᐃᓄᕕᐊᓗᐃᑦ ᑯᐊᐳᕇᓴᖏᓐᓂᒃ IRC, ᐆᒪᔪᓕᕆᔨᖏᓐᓂᒃ IGC, FJMC, 
PCA, CIRNA, GNWT, ᔪᑳᓐ ᒐᕙᒪᒃᑯᖏᓐᓂᒃ, ECCC, NRCan, ᐊᒻᒪᓗ TC. ᐅᖃᐅᓯᒃᓴᖃᕐᕕᐅᓚᐅᖏᑦᑐᑦ 
ᐊᐱᖁᑎᒃᓴᕐᕕᐅᓚᐅᕋᑎᒡᓗ.  

ᐄᐳ 5, 2019-ᒥ, ᐃᖃᓗᓕᕆᔨᕐᔪᐊᒃᑯᑦ DFO ᑲᑎᒪᖃᑎᖃᓚᐅᖅᑐᑦ ᓄᓇᕗᒻᒥ ᑕᕆᐅᕐᒧᑦ ᑲᑎᒪᔨᓂᑦ 
ᐱᓕᕆᔨᖏᓐᓄᒃ ᐃᖃᓇᐃᔭᖅᑎᒋᔭᐅᔪᓂᒃ ᓄᓇᕗᒻᒥ ᐸᕐᓇᐃᔨᒃᑯᓐᓂᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᒃ, ᓄᓇᕗᒻᒥ ᐃᒪᐃᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᓄᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ (NIRB). ᐅᒡᒍᐊᓇᓚᐅᖅᑐᖅ ᑲᑎᒪᔨᖏᑦ ᐊᕙᑎᓕᕆᔨᒃᑯᑦ ᐃᓚᐅᔪᓇᓚᐅᖏᒻᒪᑕ. ᑕᒪᐃᓐᓂᒃ 
ᖃᓄᐃᓕᐅᕈᑕᐅᔪᒪᓂᖏᓐᓂᒃ ᐅᓂᒃᑲᕐᕕᐅᓚᐅᖅᑐᑦ ᓄᓇᕗᒻᒥᓗ ᑕᕆᐅᕐᓄᑦ ᑲᑎᒪᔨᖏᑦ ᐅᖃᒪᐅᖅᓱᑎᒃ 



ᖁᔭᓕᓂᕐᒥᓂᒃ ᐅᓂᒃᑳᕐᕕᐅᓂᕐᒥᓂᒃ. ᑲᑎᒪᔨᖏᑦ ᐃᓕᑕᖅᓯᓚᐅᖅᑐᑦ ᖃᓄᐃᓕᐅᖅᑎᐅᓂᖏᓐᓂᒃ 
ᐱᕙᓪᓕᐊᓂᖓᓄᑦ ᑕᒪᓐᓇ ᐊᑐᓕᖁᔭᓕᐅᓚᐅᖅᓱᑎ ᑲᑎᒪᔾᔪᑕᐅᕙᓪᓕᐊᖏᓐᓇᖁᓗᒍ ᑕᒪᓐᓇ ᐊᑐᕐᓂᖏᓐᓂ 
ᐃᓚᐅᑎᑕᐅᖃᑕᕐᓂᖏᓐᓂ ᓄᓇᕗᒻᒥ ᑕᕆᐅᕐᓄᑦ ᑲᑎᒪᔨᖏᑦ.  

ᐃᖃᓗᓕᕆᔨᕐᔪᐊᒃᑯᑦ DFO ᑐᕌᖓᑎᑦᑎᓕᖅᑐᑦ ᐅᐱᖓᒃᑯᑦ ᑲᑎᒪᕕᒃᓴᓂᖓᓂᒃ ᑲᑎᒪᖃᑎᖃᕈᒪᓂᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᖏᓐᓂᒃ ᐊᖏᖅᑕᐅᓪᓗᒋᑦ ᐱᒋᐊᖅᑎᑕᐅᔪᒪᓂᖏᑦ 
ᓴᐳᓐᓂᐊᖅᑕᐅᓯᒪᕝᕕᒃᓴᖅ. ᐅᓇ ᐅᒃᑑᑎᒋᔭᖅ ᐅᓪᓗᒥ ᐊᖅᑯᓵᕆᔭᖃᖅᑐᖅ ᐊᐅᓚᔾᔪᓯᕆᔭᖏᓄᑦ ᐊᑖᒍᑦ ᓄᓇᕘᑉ 
ᐊᖏᕈᑎᐊᑕ ᐊᒻᒪᑦᑕᐅᖅ ᓄᓇᕘᒥ ᐸᕐᓇᐃᓂᒻᒧᑦ ᓴᓇᔭᐅᔪᒪᔪᓂᒡᓗ ᕿᒥᕐᕈᐃᔾᔪᑎᑦ ᐱᖁᔭᔾᔪᐊᖓᑕ. ᒫᓐᓇᐅᓕᖅᑐᖅ 
ᐱᓕᕆᖃᑎᒋᓕᖅᑕᓄᑦ ᐆᒪᔪᓕᕆᔨᔪᐊᒃᑯᑦ, NMWB, ᐸᕐᓇᐃᔨᒃᑯᑦ NPC ᐊᕙᑎᓕᕆᔨᒃᑯᓪᓗ NIRB 
ᑕᒪᐃᓐᓄᒃ ᐊᖏᖅᑕᐅᓯᒪᔭᕆᐊᖃᕐᒪᑕ, ᖃᓄᐃᖓᖁᔭᐅᓂᖏᓐᓂᓗ ᒪᓕᑦᑎᐊᕆᐊᖃᖅᓱᑎᒃ 
ᖃᐅᔨᓴᖅᑕᐅᔭᕆᐊᖃᖅᓱᑎᒡᓗ (ᐱᔭᕆᐊᖃᕐᓂᕈᑎᒃ).  

ᐃᓗᐊᓕ ᒫᔾᔨ 2019, ᓄᓇᕘᑉ ᒐᕙᒪᒃᑯᖏᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᑕ 
ᐊᖏᖃᑎᒌᓚᐅᖅᑐᑦ ᑐᑭᓯᐅᒪᖃᑎᒌᒍᑎᒧᑦ ᐊᖏᖃᑎᒌᒍᑎᒥᒃ ᐱᔪᒥᓇᕐᓂᐊᑕ ᑲᔪᓯᔪᒥᓇᕐᓂᐊᑕᓗ 
ᓴᐳᒻᒥᕆᔭᐅᔾᔪᑎᒃᓴᖏᑦ ᐊᐅᓚᔾᔭᒋᐊᕈᑎᑦ ᐃᓗᐊᓄᑦ ᑐᕙᐃᔪᐃᑦᑐᖅ. ᑖᓐᓇ ᑐᑭᓯᐅᒪᖃᑎᒌᖕᓂᖅ ᐱᑕᖃᖅᑎᑦᑎᔪᖅ 
ᓴᖅᑮᔭᖃᕋᓱᖕᓂᒻᒥᒃ ᑐᑭᒧᐊᒃᑎᑦ ᑲᑎᒪᔨᕋᓛᖏᓂᒃ ᑭᒡᒐᖅᑐᐃᔪᑦ ᑲᓇᑕᒥ, ᓄᓇᕘᑉ ᒐᕙᒪᖏᓂᒃ ᐊᒻᒪᓗ 
ᕿᑭᖅᑕᓂᒃᑯᓐᓂᒃ ᑐᑭᒧᐊᕆᓂᐊᓪᓗᒍ ᑲᔪᓯᔪᒥᓇᕐᓂᐊᓄᑦ ᕿᒥᕐᕈᐃᓂᖓ ᐊᕐᕌᒍᒐᓴᒃᑯᑦ ᓴᐳᒻᒥ.ᔭᐅᓂᖓᓄᑦ 
ᑐᕙᐃᔪᐃᑦᑐᖅ ᐊᒻᒪᓗ ᐃᓱᒪᒋᔭᖃᒻᒥᓗᑎᒃ ᐊᑯᓐᓂᐊᒍᑦ ᓴᐳᒻᒥᕆᔾᔪᑎᑦ ᑎᓕᐅᕆᔾᔪᑖᓂᒃ. ᑐᕙᐃᔪᐃᑦᑐᖅ ᑐᑭᒧᐊᕆᔨᑦ 
ᑲᑎᒪᔨᕋᓛᖏᑦ ᓯᕗᓪᓕᖅᐹᒥᒃ ᑲᑎᓚᐅᖅᐳᑦ ᐃᑉᐳᕉᑉ ᕿᑎᖓᒍᑦ, ᐃᑉᐳᕈ 18, 2019 ᑲᔪᓰᓐᓇᖅᖢᑎᒡᓗ 
ᑲᑎᒪᑲᑕᐃᓐᓇᖅᖢᑎᒃ ᑐᑭᒧᐊᕆᔭᖃᖅᖢᑎᒃ ᐱᕙᓪᓕᐊᔭᐅᓂᖓᓄᑦ ᐊᑯᓐᓂᐊᒍᑦ ᑕᕆᐅᑉ ᓴᐳᒻᒥᔭᐅᓂᐊᑕ ᐃᓂᖓᓄᑦ 
ᐅᒃᑑᑎᒋᔭᖓᓂᒃ. ᑐᑭᒧᐊᕆᔨᑦ ᑲᑎᒪᔨᕋᓛᖏᑦ ᐃᑲᔪᖅᓱᐃᓯᒪᓕᖅᑐᑦ ᑲᔪᓯᒋᐊᖁᔨᓪᓗᑎᒃ ᑕᕆᐅᒃᑯᑦ ᓴᐳᒻᒥᔭᒻᒧᑦ 
ᐃᓂᐅᔪᒥᒃ ᐊᖅᑯᑎᒋᓗᒍ ᒥᓂᔅᑑᑉ ᑎᓕᐅᕆᔾᔪᑖᓂᒃ ᐊᒃᑑᑎᒋᓗᒍ ᑐᓂᔭᐅᓗᓂᓗ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ 
ᑲᑎᒪᔨᖏᓄᑦ ᐃᓱᒪᓕᐅᕆᔭᐅᓗᓂ ᑭᖑᓪᓕᒃᑯᑦ ᑲᑎᒪᓂᐊᒍᑦ. ᑎᑎᕋᖅᓯᒪᔪᒃᑯᑦ ᐃᓚᒋᔭᐅᖃᑕᐅᔪᑦ ᐃᓱᒪᖃᐅᓯᖏᑦ 
ᑖᔅᓱᒧᖓ ᑐᓐᓂᖅᓴᖅᑕᐅᓂᐊᖅᖢᑎᒃ ᓯᕗᓂᐊᒍᑦ ᑲᑎᒪᓂᐅᓂᐊᖅᑑᑉ.  

ᐃᓗᐊᓂ ᐃᑉᐳᕈ 2019, ᐃᖅᑲᐅᒪᔭᖃᖅᖢᑕ ᖃᖓᑦᑎᐊᕋᑖᖅ ᐋᔩᖃᑎᒌᒍᑎᖏᑦ ᑲᓇᑕᐅᑉ ᒐᕙᒪᑐᖃᒃᑯᖏᑦ, 
ᓄᓇᑦᓯᐊᑉ ᒐᕙᒪᖏᑕ (GNWT), ᔪᑳᓐ ᒐᕙᒪᖏᑕ, ᐊᒻᒪᓗ ᐃᓄᕕᐋᓗᐃᑦ ᐊᒡᒍᖅᓯᒪᔪᑦ ᑎᒥᖁᑖᑕ (IRC) 
ᓯᕗᓂᑦᑎᒍᑦ ᑕᕆᐅᑉ ᐃᒪᖓᒍᑦ ᐅᖅᓱᐋᓗᒃᓴᓂᒃ ᐳᓪᓚᐅᔭᓂᒡᓗ ᐊᒨᕋᐃᓇᓲᑎᖏᑦ ᐸᐅᕗᐊᑦ ᐅᐊᓕᓂᐅᑉ 
ᑕᕆᐅᖓᒍᑦ, ᓄᓇᑦᓯᐊᖅ ᒐᕙᒪᖓ ᐃᓱᒫᓘᑎᖃᓚᐅᖅᑐᖅ ᑭᒡᓕᓕᐊᕆᔭᖓᓄᑦ ᖃᐅᔨᓴᖅᑕᑦ ᐃᓂᒋᔮᓄᑦ ᑕᕝᕗᖓ 
ᑲᓇᑕ−ᓄᓇᕗᑦ−ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖏᖃᑎᒌᒍᑖᓄᑦ ᓴᐳᒻᒥᕆᔭᖃᓐᓂᒻᒥᒃ ᐃᓂᖓᓂᒃ ᑐᕙᐃᔪᐃᑦᑐᖅ, 
ᒐᕙᒪᓂ ᐊᐅᓚᑦᑎᓂᕋᖅᖢᒍ ᓄᓇᙳᐊᑉ ᐃᓚᒋᔮᑕ ᐱᖓᓐᓈᒍᑦ ᓄᓇᙳᐊᑉ ᓇᓗᓇᐃᕈᑖᑕ 110. ᑕᐃᒪᓕ 
ᑲᓇᑕᐅᑉ ᒐᕙᒪᑐᖃᒃᑯᖏᑦ ᐊᔪᙱᓐᓂᖃᖅᖢᑎᒃ ᐊᑖᒍᑦ ᑐᕆᐅᑉ ᐱᖁᔭᔾᔪᐊᖓᒍᑦ ᓇᒥᑐᐃᓐᓇᖅ ᓴᖅᑮᔪᓐᓇᕐᓂᖏᓂᒃ 
ᑕᕆᐅᕆᔮᒍᑦ ᓴᐳᒻᒥᔭᐅᔪᒥᒃ ᐃᓂᒥᒃ ᐃᓗᐊᓃᑐᐊᕈᓂ ᑲᓇᑕᒧᑦ, ᑭᒡᓕᒋᔮ ᑐᕙᔪᐃᑦᑑᑉ ᓴᐳᒻᒥᔭᐅᕝᕕᐊᑕ ᐃᓂᒋᔮ 
ᐲᖅᑕᐅᓚᐅᖅᑐᖅ ᐃᓱᒫᓘᑎᐅᔪᖅ ᐊᓯᑦᑎᓐᓄᑦ ᐊᒻᒪᓗ ᐊᖏᖃᑎᒌᒃᖢᑎᒃ ᑲᓇᑕᐅᑉ ᒐᕙᒪᑐᖃᒃᑯᖏᑦ ᓄᓇᑦᓯᐊᑉ 
ᒐᕙᒪᖏᓪᓗ ᐃᓱᒪᒋᔭᖃᓛᓪᓗᑎᒃ ᐸᕐᓇᐃᓂᒻᒥᒃ ᓴᐳᒻᒥᕆᓂᒻᒥᒡᓗ ᐃᒃᐱᖕᓂᖅᓴᕋᐃᑦᑐᓄᑦ ᑕᕆᐅᑉ ᐆᒪᔪᖏᑕ 
ᐊᐅᓚᕝᕕᖏᒍᑦ ᓄᓇᑦᓯᐋᑉ ᑕᕆᐅᖏᓂᒃ, ᐃᓚᖃᖅᖢᓂ ᑖᔅᓱᒥᖓ ᐲᖅᑕᐅᔪᒥᒃ ᓴᐳᒻᒥᔭᒃᓴᐅᔪᒥᒃ, 
ᐃᓚᒋᔭᐅᖃᑕᐅᓪᓗᑎᒃ ᑕᓪᓕᒪᓄᑦ ᐊᕐᕌᒍᓄᑦ ᕿᒥᕐᕈᔭᐅᔾᔪᑖᑕ 2015 ᐅᖅᓱᐋᓗᒃᓴᒥᒃ ᐳᓪᓚᐅᔭᒥᒡᓗ 
ᓄᖅᑲᖓᑎᑦᑎᔾᔪᑖᓂᒃ ᐅᐊᓕᓂᐅᑉ ᐸᐅᕗᐊᑦ ᑕᕆᐅᖓᒍᑦ ᐊᒻᒪ/ᐅᕝᕙᓘᓐᓃᑦ ᐊᓯᖏᒍᑦ ᑲᑎᒪᖃᑎᒌᓐᓂᐅᓲᒃᑯᑦ. 

